
	1
	Հայաստանի Հանրապետության 
կառավարությանն առընթեր անշարժ գույքի կադաստրի պետական կոմիտե 
2015-02-24
ՄՍ/1190-15
	«Շարժական  գույքի  նկատմամբ  ապահովված իրավունքների գրանցամատյանից տեղեկատվություն, քաղվածքներ տրամադրելու կարգը  հաստատելու մասին»  ՀՀ  կառավարության որոշման նախագծով ներկայացված  կարգի 4-րդ կետում «անձին» բառը փոխարինել «տեղեկատվություն հայցող անձին» բառերով: 
	Ընդունվել է:
	Նախագծի 4-րդ կետում «անձին» բառից առաջ լրացվել է «տեղեկատվություն հայցող» բառերով:

	2
	Հայաստանի Հանրապետության
ֆինանսների նախարարություն
2015-02-24
01/11-1/4058-15
	1. «Շարժական գույքի նկատմամբ ապահովված իրավունքների գրանցամատյանից տեղեկատվություն, քաղվածքներ տրամադրելու կարգը հաստատելու մասին» ՀՀ կառավարության որոշման նախագծի 2-րդ հավելվածով հաստատվող «Շարժական գույքի նկատմամբ ապահովված իրավունքների գրանցամատյանից քաղվածքների տրամադրման» կարգի (այսուհետ` Կարգ)  1-ին կետում նշվում է, որ անձի պահանջով մասնակի տեղեկությունները կամ ամբողջական տեղեկությունները թղթային կրիչի վրա լիազոր մարմնի աշխատակցի հաստատած քաղվածքի ձևով, մինչդեռ «Շարժական գույքի նկատմամբ ապահովված իրավունքների գրանցման մասին» ՀՀ օրենքի (այսուհետ` Օրենք) 11-րդ հոդվածով նշվում է, որ  տրամադրվող քաղվածքների ձևերը հաստատում է Լիազոր մարմնի ղեկավարը:
	Ընդունվել է:
	Սույն նախագծով հաստավել է Շարժական գույքի նկատմամբ ապահովված իրավունքների գրանցամատյանից տեղեկատվություն, քաղվածքներ տրամադրելու կարգը, մինչդեռ տրամադրվող քաղվածքների ձևերը հաստատվելու են
ՀՀ արդարադատության նախարարի հրամանով, քանի որ Լիազոր մարմին ճանաչվել է ՀՀ արդարադատության նախարարությունը:

	
	
	2. Բացի այդ նույն կետում նշվել է նաև, որ պահանջվող տեղեկությունները տրամադրվում են լիազոր մարմնի կողմից սահմանված չափով վճար վճարելու պայմանով, մինչդեռ Կարգի 2-րդ կետում սահմանվել է, որ անձին քաղվածքը տրամադրվում է պետական տուրքի վճարումը հաստատող փաստաթուղթը ներկայացնելուց հետո` անմիջապես: Հարկ է նշել, որ Օրենքի 9-րդ հոդվածի 1-ին մասով սահմանվել է, որ Օրենքով նախատեսված գրանցման և այլ ծառայությունների համար գանձվում է պետական տուրք` «Պետական տուրքի մասին» ՀՀ օրենքով սահմանված չափով և կարգով (շարժական գույքի նկատմամբ ապահովված իրավունքի գրանցում կատարելու համար), իսկ լրացուցիչ մատուցվող ծառայությունների վճարների չափը սահմանում է ՀՀ կառավարությունը:
	Չի ընդունվել: Հաշվի առնելով, որ պահանջվող տեղեկատվությունը, ինչպես նաև վերջինիս արտատպումը՝ առանց վճարը վճարելու, հասանելի է Լիազոր մարմնի պաշտոնական ինտերնետային կայքից,  քաղվածքի և պատճենի տրամադրումը թղթային կրիչի վրա նախատեսվել է  որպես լրացուցիչ ծառայություն, որի չափը սահմանվում է կառավարության կողմից, իսկ Նախագծի համաձայն Լիազոր մարմնի կողմից ընդամենը տրամադրվելու է տեղեկատվությունը քաղվածքի ձևով:





	Նախագծում փոփոխություն չի կատարվել:










	
	
	3. Կարգի 1-ին կետում նշվում է, որ անձը ստորագրում է Գործակալության կողմից կազմվող դիմումը, մինչդեռ Օրենքում և ներկայացված Նախագծերում Գործակալության ստեղծման վերաբերյալ դրույթներ նախատեսված չեն:
	Ընդունվել է մասնակի: 
ՀՀ կառավարության 2015 թվականի մարտի 5-ի N 210-Ն որոշման հիման վրա ՀՀ արդարադատության նախարարության աշխատակազմում ստեղծվել է շարժական գույքի նկատմամբ ապահովված իրավունքների գրանցման գործակալություն: 
	Նախագծում կատարվել են համապատասխան փոփոխություններ

	3
	Հայաստանի Հանրապետության 
էկոնոմիկայի նախարարություն
2015-02-20
01/10.1.2/1032-15
	1.  Շարժական գույքի նկատմամբ ապահովված իրավունքների գրանցամատյանի քաղվածքների տրամադրման կարգի 1-ին կետում նշվում է, որ թղթային կրիչի վրա լիազոր մարմնի աշխատակցի հաստատած քաղվածքի ձևով  տրամադրելու համար դիմողը պետք է ներկայացնի վճարի կատարումը հավաստող փաստաթուղթը: Այս առումով առաջարկում ենք խմբագրել դրույթը` սահմանելով, որ դիմողի կողմից ներկայացվում է վճարման անդորրագրի բնօրինակը կամ պետական վճարումների էլեկտրոնային համակարգի կողմից գեներացված անդորրագիրը կամ անդորրագրի 20-նիշանոց ծածկագիրը (վճարը նախապես վճարված լինելու դեպքում):
	Ընդունվել է:
	[bookmark: _GoBack]Նախագծի քաղվածքների տրամադրման կարգի 2-րդ կետում «վճարի կատարումը հավաստող փաստաթուղթը» բառերը փոխարինվել են «վճարման անդորրագրի բնօրինակը, իսկ էլեկտրոնային համակարգով վճարելու դեպքում՝ պետական վճարումների էլեկտրոնային համակարգի կողմից գեներացված անդորրագիրը կամ անդորրագրի 20-նիշանոց ծածկագիրը» բառերով:

	
	
	2. Առաջարկում ենք նախատեսել նաև թղթային կրիչի վրա տեղեկություններ ստանալու համար դիմումի էլեկտրոնային տարբերակ.

	Չի ընդունվել: Հաշվի առնելով, որ անձը էլեկտրոնային դիմումը լրացնելուց դեպքում և համապատասխան տեղեկատվությունը էլեկտրոնային ձևով ստանալուց հետո կարող է նաև վերջինս արտատպել թղթային կրիչի վրա:
	Նախագծում փոփոխություն չի կատարվել:

	4
	Հայաստանի Հանրապետության
ոստիկանություն
2015-03-03
24/526 
	Դիտողություններ և առաջարկություններ չկան:
	
	Նախագծում փոփոխություն չի կատարվել:

	5
	Հայաստանի Հանրապետության
Կենտրոնական բանկ
2015-03-11
15.1-06/000207-15 
	Դիտողություններ և առաջարկություններ չկան: 
	
	Նախագծում փոփոխություն չի կատարվել:



